
Na osnovu čl. 16. i 61. stav (2) Zakona o upravi 
("Službeni glasnik BiH", br. 32/02, 102/09 i 72/17) i člana 14. 
stav (1) Zakona o zrakoplovstvu Bosne i Hercegovine 
("Službeni glasnik BiH", br. 39/09 i 25/18), generalni direktor 
Direkcije za civilno zrakoplovstvo Bosne i Hercegovine donosi 

PRAVILNIK 
O IZMJENAMA I DOPUNAMA PRAVILNIKA O 

UTVRĐIVANJU TEHNIČKIH ZAHTJEVA I UPRAVNIH 
POSTUPAKA U VEZI SA LETAČKIM OSOBLJEM U 

CIVILNOM ZRAKOPLOVSTVU 

Član 1. 
U Pravilniku o utvrđivanju tehničkih zahtjeva i upravnih 

postupaka u vezi sa letačkim osoblјem u civilnom 
zrakoplovstvu ("Službeni glasnik BiH", broj 86/22), u članu 36. 
iza stava (2) dodaje se novi stav (3), koji glasi: 
"(3) Stupanjem na snagu ovog pravilnika prestaje da važi: 

(a) Pravilnik o uvjetima i načinu sticanja, izdavanja,
obnavlјanja i produžavanja dozvola i ovlaštenja
zrakoplovnom osoblјu - pilotima aviona ("Službeni
glasnik BiH", broj 51/04);

(b) Pravilnik o uvjetima i načinu sticanja, izdavanja,
obnavlјanja i produžavanja dozvola, ovlaštenja i
autorizacija zrakoplovnom osoblјu - pilotima
helikoptera ("Službeni glasnik BiH", broj 95/08)."

Član 2. 
(Izmjene i dopune Aneksa Pravilnika) 

(1) Izmjene i dopune Aneksa XI Pravilnika navedene su u
Aneksu XI ovih izmjena i dopuna Pravilnika.

(2) Izmjene i dopune Aneksa XI Pravilnika odnose se na
dodatne zahtjeve i uvjete Direkcije za civilno
zrakoplovstvo Bosne i Hercegovine (u dalјem tekstu:
BHDCA) u pogledu primjene odredbi Aneksa I, Aneksa
IV i Aneksa VI ovog pravilnika.

(3) Aneks iz stava (1) ovog člana čini sastavni dio ovih
izmjena i dopuna Pravilnika.

Član 3. 
(Stupanje na snagu i primjena) 

Ove izmjene i dopune Pravilnika stupaju na snagu osmog 
dana od dana objavlјivanja u "Službenom glasniku BiH", a 
primjenjivaće se nakon tri mjeseca od dana stupanja na snagu. 

ANEKS 

Aneks XI Pravilnika mijenja se i glasi: 

U podtački 1.6 tačke 1. Aneksa XI ovog pravilnika, riječi 
"posebnim rješenjem" brišu se. 

Iza 1.8 dodaju se nove 1.9 i 1.10 koje glase: 
"1.9 Članu letačke posade koji posjeduje Part-FCL 

dozvolu, a koji izvodi operacije zrakoplovom za potrebe 
carinskih ili policijskih aktivnosti, aktivnosti traganja i 
spašavanja, protivpožarnih aktivnosti, aktivnosti nadzora 
granice, aktivnosti obalske straže ili sličnih aktivnosti i usluga 
od javnog interesa koje preduzima organ sa javnim 
ovlaštenjima ili koje se preduzimaju u njegovo ime, i osoblјe i 
organizacije uklјučene u aktivnosti i usluge koje obavlјaju ti 
zrakoplovi na zahtjev, priznaju se ovlaštenja iz Part-FCL 
dozvole i upisuju se u dodatak na Part-FCL dozvolu. 

1.10 Prenesena ovlaštenja iz 1.9 važe do isteka roka 
važenja utvrđenog u Part-FCL dozvoli." 

U tački 2. Aneksa XI Dodatni zahtjevi za primjenu člana 
26. ovog pravilnika u pogledu dozvola pilota aviona i
helikoptera, ovlaštenja za instrumentalno letenje, ovlaštenja za
letenje na klasi ili tipu zrakoplova, potvrda instruktora i
ovlaštenja za akrobatsko letenje, u 2.1.1, iza "FCL.210.H",
dodaju se riječi: "(a)(1) i (a)(2)".

U podtački 6.4 tačke 6. Aneksa XI Dodatni zahtjevi za 
primjenu FCL.055 Aneksa I ovog pravilnika, rečenica 
"Kandidatu mogu biti upisani i drugi jezici koji su u službenoj 
upotrebi u Bosni i Hercegovini, pri čemu je kandidat dužan 
dostaviti dokaze o ekspertskom nivou znanja datog jezika" 
mijenja se i glasi: 

"Kandidatu, kome je maternji jezik jedan od jezika u 
službenoj upotrebi u Bosni i Hercegovini, mogu biti upisani i 
drugi jezici koji su u službenoj upotrebi u Bosni i Hercegovini 
na njegov zahtjev." 

Nakon tačke 13. Dodatni zahtjevi za primjenu Dodatka I, 
tačka (a)(2), rubrika XIII Aneksa VI ovog pravilnika, dodaju se 
nove tačke 14. i 15. i glase: 

"14. Dodatni zahtjevi za primjenu člana 11. Pravilnika, u 
vezi sa primjenom FCL.1015 Aneksa I ovog pravilnika 

14.1 Za provođenje ispita praktične osposoblјenosti, 
provjere stručnosti i procjene stručnosti utvrđuje se minimalno 
trajanje aktivnosti, i to: 

(a) 45 minuta za LAPL(B), BPL i SP ovlaštenje za klasu
samo VFR;
(b) 60 minuta za produženje BPL komercijalnih prava;
(c) 90 minuta za LAPL(A), LAPL(H), PPL(A), PPL(H),
CPL(A) i CPL(H), uklјučujući navigacijski dio;
(d) 60 minuta za produženje PPL(As) i CPL(As);
(e) 60 minuta za IR, EIR, certifikate instruktora i SP
ovlaštenje za tip ili klasu;
(f) 120 minuta za MPL, ATPL i MP ovlaštenje za tip
zrakoplova.
14.2 Za provođenje ispita praktične osposoblјenosti ili

provjere stručnosti u letu za LAPL(S) i SPL, vrijeme leta mora 
se planirati na način koji osigurava da sve propisane aktivnosti 
budu u potpunosti izvršene. Ako se sve aktivnosti ne mogu 
završiti u jednom letu, provode se dodatni letovi. 

15. Dodatni zahtjevi za primjenu člana 11. Pravilnika, u
vezi sa primjenom FCL.1030 Aneksa I ovog pravilnika 

15.1 Ispitivač je dužan da BHDCA prethodno najavi 
provođenje ispita praktične osposoblјenosti, provjere stručnosti 
i procjene, te da po okončanju aktivnosti dostavi izvještaj o 
provedenoj aktivnosti. 

15.2 Najava i izvještaj iz tačke 15.1 dostavlјaju se 
elektronskom poštom na adresu: najava@bhdca.gov.ba. 

15.3 Blagovremenom najavom smatra se: 
(a) najava najmanje tri radna dana prije provođenja ispita
u Bosni i Hercegovini;
(b) najava najmanje 15 dana prije provođenja ispita izvan
Bosne i Hercegovine;

(c) najava najmanje jedan radni dan prije provođenja
provjere stručnosti ili procjene stručnosti u Bosni i
Hercegovini;
(d) najava najmanje pet radnih dana prije provođenja
provjere stručnosti ili procjene stručnosti izvan Bosne i
Hercegovine.
15.4 Ispitivač je dužan dostaviti Izvještaj najkasnije u

roku od tri dana od dana provođenja aktivnosti. 
15.5 Najava aktivnosti sadrži: 
(a) ime i prezime ispitivača;
(b) broj ovlaštenih ispitivača;
(c) organ koji je izdao ovlaštenje;
(d) datum isteka brifinga ispitivača;
(e) kontakt telefon;
(f) ime i prezime kandidata;
(g) broj dozvole kandidata;
(h) vrstu aktivnosti;
(i) planirani datum, vrijeme i mjesto provođenja
aktivnosti;
(j) rezervni termin aktivnosti;
(k) tip i registracijsku oznaku zrakoplova.
15.6 Izvještaj o provedenoj aktivnosti sadrži:
(a) ime i prezime ispitivača;
(b) broj ovlaštenih ispitivača;
(c) kontakt telefon;
(d) ime i prezime kandidata;
(e) broj dozvole kandidata;
(f) vrstu aktivnosti koja je provedena;
(g) datum, vrijeme i mjesto provođenja aktivnosti;
(h) vrijeme trajanja aktivnosti;
(i) tip i registracijsku oznaku zrakoplova;
(j) uspjeh kandidata.
15.7 Ispit praktične osposoblјenosti može se provesti

nakon što BHDCA odobri aktivnost." 


